
តម្រូវការបញ្ចប់​ការសិក្សា​មធ្យម​សិក្សាទុតិយភូមិ
មុខវិជ្ជា​ដែល​​សិស្ស​ត្រូវ​តែរៀន​ដើម្បី​បញ្ចប់​មធ្យម​សិក្សា​​ទុតិយភូមិ និងការ​ទទួល​ឲ្យ​ចូល​រៀន​នៅមហាវិទ្យា​ល័យ ។ 

ក្រម​អប់​រំ​ (Education Code (EC)) របស់​រដ្ឋ​កាលីហ្វ័រនីញ៉ា បាន​រៀប​ចំ​ឲ្យ​មាន​នូវ​សំណុំ ​តម្រូវការ​ជា​អប្បរមា​លើ​ការ​បញ្ចប់​ការ​សិក្សានៅ​​វិទ្យា​ល័យ​រដ្ឋ​កាលីហ្វ័រនីញ៉ា ។ ​តម្រូវការ​នេះ​គួរ​យើង​​ចាត់​ទុក​ថាជាកំរិតអប្បរមា​ និង​ច្បាប់គាំទ្រ​ដែល​ត្រូវ​បាន​បង្កើត​ឡើង​ដោយ​គណៈ​គ្រប់​គ្រងប្រចាំ​មូលដ្ឋាន (local governing boards) ។ 


ប្រព័ន្ធ​​អប់​រំរបស់សាកលវិទ្យាល័យ​កាលីហ្វ័រនីញ៉ា (University of California (UC)) និង​សាកលវិទ្យាល័យរដ្ឋ​កាលី​ហ្វ័រនីញ៉ា (California State University (CSU)) បាន​បង្កើត​ឡើង​នូវសំណុំ​អប្បរមា​ជា​លក្ខណៈ​តែមួយ​នៃមុខ​វិជ្ជា​ដែល​​តម្រូវឲ្យមាន​សម្រាប់​ការ​ទទួល​សិស្ស​ឲ្យ​ចូល​រៀន​នៅ​ឆ្នាំទីមួយ ។ សាកលវិទ្យាល័យ UC បាន​បង្កើត​នូវ​វ៉ិប​សៃត៍ជា​ទ្វារ​ចូល​ដែល​ផ្តល់​ជូន​ព័ត៌​មាន​ពេញ​លេញ​អំពី​មុខវិជ្ជារៀន​នៅវិទ្យាល័យ​ដែល​បាន​ទទួល​ការ​អនុម័ត​សម្រាប់​ការ​ទទួល​សិស្ស​ឲ្យ​ចូល​រៀន​នៅសាកលវិទ្យាល័យនេះ តាមគេហទំព័រ ៖ http://www.ucop.edu/doorways/ ។ លើស​ពី​មុខវិជ្ជា​​ដែល​ជា​​តម្រូវការ សាកល​វិទ្យាល័យ​សាធារណៈ​របស់​រដ្ឋ​កាលី​ហ្វ័រនីញ៉ា ក៏​មាន​​តម្រូវការ​ផ្សេង​ទៀត​ចំពោះ​ការ​ទទួល​សិស្ស​ឲ្យ​ចូល​រៀន​នៅ​ឆ្នាំទីមួយផងដែរ​ ដែល​មាន​បង្ហាញ​នៅ​ទីនេះ​ជា​ភាសា​អង់គ្លេស ៖ 
http://admission.universityofcalifornia.edu/counselors/files/csu-uc-a-g-comparison-matrix.pdf 


តារាង​ដែល​បង្ហាញ​ក្នុង​ទំព័រនេះ​ និង​ទំព័រ​បន្ទាប់ បង្ហាញ​នូវ​មេរៀន​តាម​មុខវិជ្ជា​រៀន​នៅ​វិទ្យាល័យ ដូចជាមុខវិជ្ជា​ដែល​​រដ្ឋ​តម្រូវ​ឲ្យ​សិស្សត្រូវតែ​រៀន​​ដើម្បី​អាច​បញ្ចប់ការ​សិក្សា​នៅ​វិទ្យាល័យ និង​មុខវិជ្ជា​ដែល​សាកលវិទ្យាល័យ UC និង CSU តម្រូវ​ឲ្យ​រៀន​សម្រាប់ការ​ទទួល​សិស្ស​ឲ្យ​ចូលរៀន​នៅ​ឆ្នាំទីមួយបាន ។
	
មេរៀន​តាម​មុខ​វិជ្ជា​នៅ វិទ្យាល័យ
	មុខវិជ្ជា​ដែល​រដ្ឋ​តម្រូវ​ឲ្យ​រៀន*
(EC 51225.3)
សម្រាប់​បញ្ចប់​ការ​សិក្សា​​នៅ​វិទ្យាល័យ
	​តម្រូវការ​របស់ UC សម្រាប់​ទទួល​សិស្ស​ឲ្យ​ចូល​រៀន​ក្នុង​ឆ្នាំទីមួយ
	​តម្រូវការ​របស់ CSU សម្រាប់​ទទួល​សិស្ស​ឲ្យ​ចូល​រៀន​ក្នុង​ឆ្នាំទីមួយ

	ភាសា​អង់​គ្លេស
	បី​ឆ្នាំ
	បួន​ឆ្នាំ​នៃ​មុខវិជ្ជា​ដែល​បាន​អនុម័ត
	បួន​ឆ្នាំ​នៃ​មុខវិជ្ជា​ដែល​បាន​អនុម័ត

	

គណិតវិទ្យា
	ពីរ​ឆ្នាំ 
រួមទាំង​ពិជគណិត I ដែល​ចាប់​ផ្តើម​ពីឆ្នាំ​សិក្សា 2003–04.

(EC 51224.5)
	បីឆ្នាំ 
រួមទាំង​ពិជគណិត ធរណីមាត្រសាស្រ្ត និង​ពិជគណិត​កម្រិតមធ្យម ។ ជំរុញ​ឲ្យសិស្ស​រៀន​ចំនួន​បួន​ឆ្នាំ ។
	បីឆ្នាំ រួមទាំង​ពេជគណិត ពេជគណិត​កម្រិត​មធ្យម និង​ធរណីមាត្រ​សាស្រ្ត ។


	



សិក្សា​សង្គម/វិទ្យាសាស្រ្ត
	បីឆ្នាំ​លើ​មុខវិជ្ជា​ប្រវត្តិវិទ្យា/សិក្សា​សង្គម រួមទាំងមួយឆ្នាំនៃ​មុខវិជ្ជា​ប្រវត្តិសាស្រ្ត និងភូមិសាស្រ្ត​អាមេរិក មួយឆ្នាំ​នៃមុខវិជ្ជា​ប្រវត្តិ​សាស្រ្ត​ វប្បធម៌ និងភូមិសាស្រ្តពិភពលោក មួយឆមាស​នៃមុខវិជ្ជា​​រដ្ឋា​ភិបាល​អាមេរិក និងពលរដ្ឋ​វិជ្ជា ព្រមទាំងមួយ​ឆមាស​នៃ​មុខវិជ្ជាសេដ្ឋកិច្ច ។
	ពីរឆ្នាំ​នៃ​មុខវិជ្ជាវិទ្យា​សាស្រ្ត/វិទ្យាសាស្រ្ត​សង្គម រួមទាំងមួយឆ្នាំ​នៃប្រវត្តិ​សាស្រ្ត​អាមេរិក ឬមួយឆ្នាំកន្លះ​នៃប្រវត្តិ​សាស្រ្ត​អាមេរិក និងមួយឆ្នាំកន្លះនៃមុខ​វិជ្ជាពលរដ្ឋ​វិជ្ជា ឬរដ្ឋាភិបាល​អាមេរិក ព្រមទាំងមួយឆ្នាំ​នៃ​មុខវិជ្ជាប្រវត្តិ​សាស្រ្ត​​វប្បធម៌ និង​ភូមិសាស្រ្តពិភពលោក ។
	ពីរ​ឆ្នាំ រួមទាំងមួយ​ឆ្នាំ​នៃ​ប្រវត្តិ​សាស្រ្ត​អាមេរិក ឬប្រវត្តិ​សាស្រ្ត និងរដ្ឋា​ភិបាល​អាមេរិក និងមួយឆ្នាំ​ទៀត​នៃមុខវិជ្ជា​វិទ្យាសាស្រ្ត​សង្គម​ដទៃទៀត​ដែល​បាន​អនុម័ត ។

	

វិទ្យាសាស្រ្ត
	
ពីរឆ្នាំ រួមទាំង​មុខវិជ្ជា​ជីវវិទ្យា និងវិទ្យាសាស្រ្ត​រូបសាស្ត្រ ។
	ពីរឆ្នាំ​ជាមួយ​នឹង​តម្រូវការ​លើ​ការ​អនុវត្ត​ក្នុង​មន្ទីរ​ពិសោធន៍ ដែល​ជ្រើស​ចេញ​ពីមុខវិជ្ជាជីវវិទ្យា គីមីវិទ្យា និងរូបវិទ្យា ។ ជាអនុសាស្ត្រ ត្រូវ​សិក្សា​ចំនួន​បីឆ្នាំ ។
	ពីរឆ្នាំ រួំទាំង​សិក្សា​មួយឆ្នាំ​លើ​មុខ​វិជ្ជាជីវវិទ្យា និងសិក្សា​មួយឆ្នាំ​លើ​មុខវិជ្ជា​វិទ្យាសាស្រ្ត​រូបសាស្រ្ត ជាមួយ​នឹង​ការ​ពិសោធ​ក្នុង​មន្ទីរ​ពិសោធន៍ ។



	
មេរៀន​តាម​មុខ​វិជ្ជា​នៅវិទ្យាល័យ
	មុខវិជ្ជា​ដែល​រដ្ឋ​តម្រូវ​ឲ្យរៀន*
(EC 51225.3)
សម្រាប់​ការ​រៀន​ចប់​នៅ​វិទ្យាល័យ
	​តម្រូវការ​របស់ UC សម្រាប់​ទទួល​សិស្ស​ឲ្យ​ចូល​រៀន​ក្នុង​ឆ្នាំទីមួយ
	​តម្រូវការ​របស់ CSU សម្រាប់​ទទួល​សិស្ស​ឲ្យ​ចូល​រៀន​ក្នុង​ឆ្នាំទីមួយ

	
ភាសា​បរទេស
	មួយឆ្នាំ​នៃមុខវិជ្ជាណាមួយក្នុង​ចំណោម​មុខវិជ្ជាសិល្បៈ​រូបភាព ឬសិល្បៈ​ការ​សម្តែង មុខវិជ្ជា​ភាសា​បរទេស ឬមុខវិជ្ជា​អប់​រំ​បច្ចេកទេស​ការងារ **
	ពីរឆ្នាំ​ក្នុង​មុខវិជ្ជា​ភាសា​តែមួយ​ដែល​ជា​តម្រូវការ ។ ណែនាំ​ឲ្យ​សិក្សា​ចំនួន​បីឆ្នាំ ។
	ពីរឆ្នាំ​ក្នុង​មុខវិជ្ជា​ភាសា​តែមួយ​ដែល​ជា​តម្រូវការ

	សិល្បៈ​រូបភាព និងសិល្បៈ​ការ​សម្តែង
	មួយឆ្នាំ​នៃមុខវិជ្ជាណាមួយ​ក្នុង​ចំណោម​មុខវិជ្ជាសិល្បៈ​​រូបភាព ឬសិល្បៈ​ការ​សម្តែង មុខវិជ្ជា​ភាសា​បរទេស ឬមុខវិជ្ជាការ​អប់​រំបច្ចេកទេសការងារ **
	មួយឆ្នាំនៃមុខវិជ្ជា​សិល្បៈ​រូបភាព និងសិល្បៈការ​សម្តែង ដែល​ជ្រើស​ចេញ​ពី​មុខវិជ្ជា​​ដូច​តទៅ ៖ របាំ ល្ខោន/កុន តន្ត្រី ឬសិល្បៈ​រូបភាព ។
	មួយឆ្នាំនៃសិល្បៈ​រូបភាព និង​សិល្បៈ​ការ​សម្តែង ជ្រើស​ចេញពីមុខវិជ្ជា​ដូច​តទៅ ៖  របាំ ល្ខោន/កុន តន្ត្រី ឬសិល្បៈ​រូបភាព ។

	ការ​អប់​រំកាយ
	ពីរឆ្នាំ
	មិនអាច​អនុវត្តបាន
	មិនអាច​អនុវត្តបាន

	មុខវិជ្ជា​ជ្រើសរើស
	មិនអាច​អនុវត្តបាន
	មួយឆ្នាំ***
	មួយឆ្នាំ***

	សរុប

	13
	15
(7 មុខវិជ្ជា​ក្នុង​ឆ្នាំសិក្សា​ពីរឆ្នាំចុងក្រោយនៅ​វិទ្យាល័យ)
	15


* ​ចាប់​​​ផ្តើម​ក្នុង​ឆ្នាំសិក្សា 2005–06 សិស្សទាំងអស់​ត្រូវ​ប្រឡង​ជាប់ការ​ប្រឡង​ចេញពីមធ្យម សិក្សា​ទុតិយភូមិរបស់​រដ្ឋ​កាលីហ្វ័រនីញ៉ា (California High School Exit Examination) មុនការ​រៀន​ចប់ បន្ថែម​ពី​លើ​ការ​រៀន​គ្រប់​មុខវិជ្ជាដែល​ជា​តម្រូវការ ។ 


ចាប់​ផ្តើម​ក្នុង​ឆ្នាំសិក្សា 2009–10 ក្រុមអប់រំ ( EC) វគ្គទី 60852.3 មានផ្តល់ជូននូវ​ការ​លើក​លែង​ពីការដែល​សិស្ស​ត្រូវ​សម្រេច​ឲ្យបាននូវភាព​តម្រូវរបស់ CAHSEE ​ដែលជា​លក្ខខណ្ឌ​អាចទទួល​បានសញ្ញាប័ត្រការ​រៀន​ចប់​នៅវិទ្យាល័យ​ចំពោះ​សិស្ស​ដែល​មានសិទ្ធិ​រៀនចប់ដែលមានពិការភាព ដែល​មាន​ផែនការ​អប់​រំ​តម្រូវ​តាមលក្ខណ:បុគ្គល (IEP) ឬផែនការ 504 ។ 


ចាប់​ផ្តើម​កាលពីថ្ងៃទី 1 ខែមករា ឆ្នាំ2010 សិស្សណាដែល​ស្ថិតក្នុងការ​មើលថែទាំ ដែលផ្ទេរ​ទៅកាន់សាលារៀនថ្មី ក្នុងពេលដែល​ពួកគេកំពុង​រៀន​នៅ​ថ្នាក់ទី 11 ឬថ្នាក់ទី 12 អាច​មាន​សិទ្ធិបញ្ចប់​ការ​សិក្សា​នៅវិទ្យាល័យ ដោយមិន​ចាំបាច់​សម្រេចបាន​នូវតម្រូវការ​ប្រចាំសាលាមូលដ្ឋាន​ក្នុងការ​បញ្ចប់​​ការ​​សិក្សា ដែលមានទ្រង់​ទ្រាយ​លើសពី​តម្រូវ​ការលើ​មុខវិជ្ជា​ជាអប្បរមារបស់​រដ្ឋ ។ ចំពោះ​ករណី​ទាំងនេះ មណ្ឌលត្រូវតែ​ធ្វើការ​សរុប​រួមថា សិស្សមិនចំាបាច់​ត្រូវបញ្ចប់​នូវតម្រូវការបន្ថែម​របស់​សាលា​មូលដ្ឋាន​ចំពោះ​ការ​បញ្ចប់​ការ​សិក្សា ក្នុងអំឡុងពេល​នៅសល់​ក្នុង​វិទ្យាល័យ​របស់​សិស្សទេ ។ សិស្សទាំងនេះ នៅតែ​ត្រូវ​ប្រឡង CAHSEE ឲ្យ​ជាប់​ជាដដែល ។ សម្រាប់​ព័ត៌មាន​បន្ថែម សូមអាន​គេហទំព័រ ​ CDE នៃធនធាន​យុវជនថែទាំ ដែល​មាន​អាស័យដ្ឋាន ៖ http://www.cde.ca.gov/ls/pf/fy/resources.asp ។ គេហទំព័រនេះ​ជាភាសា​អង់គ្លេស ។
** ​ចាប់​ផ្តើម​ក្នុង​ឆ្នាំសិក្សា 2012–13 (ទិនាវសាន ក្នុងឆ្នាំសិក្សា 2017–18) ក្រម​អប់​រំ ( EC) វគ្គទី 51225.3 បានចែងថា មណ្ឌលណាមួយ​អាច​ជ្រើស​យក​មុខវិជ្ជា​ការ​អប់​រំ​បច្ចេកទេសការងារ​ ជា​ជម្រើសចំពោះ​ ​តម្រូវការលើ​ការ​បញ្ចប់ការ​សិក្សា​នៅ​វិទ្យាល័យ ។ សម្រាប់​ព័ត៌មាន​បន្ថែម​អំពី​តម្រូវការ​នេះ សូមអាន​ទំព័រ​សំណួរ​ដែល​តែង​ចោទ​សួរ​ញឹកញាប់​របស់​យើងខ្ញុំ តាមអាស័យដ្ឋាន  http://www.cde.ca.gov/ci/gs/hs/hsgrfaq.asp ។ ទំព័រនេះជាភាសា​អង់គ្លេស ។


*** ត្រូវ​តែ​ជ្រើស​ចេញពី​មុខវិជ្ជា​សិក្សា​ដែល​បាន​អនុម័ត លើមុខវិជ្ជាប្រវត្តិវិទ្យា ភាសា​អង់គ្លេស គណិតវិទ្យា​កម្រិតខ្ពស់ វិទ្យាសាស្រ្ត​ការ​ពិសោធន៍​ជាក់លាក់ ភាសា​បរទេស ឬមុខវិជ្ជា​វិចិត្រសិល្បៈ ។ សូម​អាន​គេហទំព័រ​របស់​សាកលវិទ្យាល័យ​កាលីហ្វ័រនីញ៉ា ចំពោះ​ទ្វារចូលសម្រាប់​មុខវិជ្ជា​ដែល​បាន​អនុម័តនៅ​វិទ្យាល័យ​របស់​អ្នក៖ http://www.ucop.edu/doorways/។ គេហទំព័រនេះ​ជាភាសា​អង់គ្លេស។

បើ​អ្នក​មាន​សំណួរ សូម​ទាក់ទង​ជាមួយនឹង Stephen Work-Montana ក្រសួងអប់​រំ​រដ្ឋ​កាលីហ្វ័រនីញ៉ា (California Department of Education) តាមរយៈអ៊ីម៉េល swork@cde.ca.gov 
ឬទូរស័ព្ទ 916-327-5711 ។
  
[As a form of assistance to schools, the CDE offers this translation free of charge. Because there can be variations in translation, the CDE recommends that users confer with local translators to determine any need for additions or modifications, including the addition of local contact information or local data, or modifications in language to suit local needs. Comments regarding the translation should be directed to the Clearinghouse for Multilingual Documents at cmd@cde.ca.gov.]
